
				এই পাতাটির মুদ্রণ সংশোধন করা প্রয়োজন। 
আদিশূর ও বল্লালসেন। २७
না । ৬। এই বিজয়সেন হইতে অদ্বিতীয় কীর্ত্তিশালী বল্লালসেননামে নৃপতি জন্মগ্রহণ করিয়াছিলেন। তিনি শত্রুদিগের গর্ব্বিত অন্তঃকরণ, তদীয় লতাসদৃশ অতর্কিতরূপে বৃদ্ধিপ্রাপ্ত খড়গদ্বারা মার্জিত করিয়াছিলেন, এবং রক্তনদী-প্লাবিত রণভূমির প্রান্ত প্রদেশ হইতে অরতিলক্ষ্মী গজদন্তোপরি স্থাপিত শিবিকায় আরোহণ করাইয়া হরণ করিয়াছিলেন । ৭ । বল্লালসেন হইতে কল্পদ্রুম সদৃশ লক্ষণসেন জন্মগ্রহণ করেন, তিনি প্রভূত ধনাধিপতি হইয়াছিলেন, কিন্তু ষড়যন্ত্র দ্বারা ধন উপার্জন করেন নাই, বলদ্বারাই ধন উপার্জন করিয়াছিলেন। তিনি সমগ্র বাকশাস্ত্রে পারদর্শী হইয়াও “না" শব্দ জানিতেন না, তিনি চন্দ্রের ন্যায় গুণসম্পন্ন হইয়াও দোষ-গ্রহ হইতে মুক্ত ছিলেন এবং স্বয়ং বাস্থ কী সদৃশ হইয়াও সৰ্পগণদ্বারা (অর্থাৎ খল প্রকৃতি জনগণ দ্বারা ) পরিবেষ্টিত ছিলেন না। ৮ প্রত্যুষে প্রতিপক্ষ নৃপতিদিগের পদলগ্ন শৃঙ্খলশব্দ, মধ্যাহ্নে জলপানার্থ মুক্ত হস্তি এবং উষ্ট্রের ঘণ্টারব, এবং সায়ংকালে সুসজ্জিত রমণীগণের পদমুপুরের সুমধুর শব্দ, এই ত্রিবিধ শব্দ তিনি ত্রিসন্ধ্যায় আকাশমণ্ডলে প্রেরণ করিতেন । ৯ । বল্লাল পুত্রকামনায়, মুক্তিকামনা পরিত্যাগ পূর্বক, সুরধুনীতীরে শত শত জন্ম পর্য্যন্ত উপাসনা দ্বারা মহাদেবকে প্রীত করিয়াছিলেন, অন্যথা বল্লালসেন-ঔরসে বিশ্বজন প্রসংশিত ও রিপুবধূদিগের বৈধব্য সাধনব্রতে বিখ্যাত এবং নৃপতি-শিরোরঞ্জ লক্ষ্মণসেন জন্মগ্রহণ করিতেন না । ১০। পৃথিবীতে এই নৃপতি বিদ্যমান থাকাতে চন্দ্র কেবল গগনমণ্ডলেই বাস করিতেন না, কল্পবৃক্ষ সুবর্ণময় মেরুপর্ব্বতে, এবং ইন্দ্র সর্ব্বদা স্বর্গে থাকিতেন না । ১১ । তাহার বাহু হস্তিগুণ্ড সদৃশ ছিল, বক্ষস্থল প্রস্তরসদৃশ কঠিন, শর সমূহ বিপক্ষদিগের প্রাণ-হস্ত, এবং তাহার হস্তিসমূহের কপোল প্রদেশ হইতে নিরস্তর মদবারি বিগলিত হইত ; ব্রহ্ম সমরক্ষেত্রে নিরস্তর বিদ্যমান থাকিয়াও পৃথিবীতে ইহার অনুরূপ প্রতিযোদ্ধা স্বজন করিয়াছেন কিনা কেহ অবগত নহে। ১২ । দক্ষিণ সমুদ্রের বেলাভূমিস্থ মুষলধারী ও গদাপাণির মন্দিরের সন্নিধানে, অশ বরুণ ও গঙ্গার সঙ্গমে বিশ্বেশ্বরক্ষেত্র বারাণসীতে, এবং পদ্মযোনী ব্রহ্মা কর্তৃক আরন্ধ যজ্ঞস্থলী ত্রিবেণীর তট প্রদেশে তিনি অত্যুচ্চ যজ্ঞযুপ সমূহের'সহিত বিজয়স্তম্ভ সকল নির্ম্মাণ করিয়াছিলেন। ১৩ । তাহার প্রধান মহিষীর নাম বস্বদেবী,

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








